
Təchizat Seminarında Əfqanıstana Dəstək üçün 

Azərbaycanın Satış İmkanlarından Danışılacaq 
 

Amerika Səfirliyinin Müvəqqəti İşlər üzrə Vəkili Donald Lu bu gün Kontraktor və 

Təchizatçılara dair Azərbaycan-ABŞ arasında Təchizat Seminarının açılışında Birləşmiş 

Ştatlar və Azərbaycan arasında Əfqanıstana dəstək sahəsində əməkdaşlığı yüksək 

qiymətləndirdi.  

 

Seminar Amerika Birləşmiş Ştatları hökuməti, ABŞ hökumətinin aparıcı təchizatçıları 

və Azərbaycanın biznes liderlərini bir araya gətirdi. Tədbirdə Əfqanıstanda  müştərək 

səylərə dəstək vermək baxımından Azərbaycan firmalarının Birləşmiş Ştatları 

hökumətinə mal satma qaydaları ilə bağlı məlumat verildi. Donald Lu öz çıxışında elan 

etdi ki, ABŞ regionda bu malları almaq niyyətindədir və Azərbaycan firmalarının 

kontrakt üçün rəqabətini alqışladı.  

 

 “ Biz inanırıq ki, Azərbaycanın satmaq üçün keyfiyyətli məhsulları var və regionda biz, 

Əfqanıstan xalqına dəstək vermək üçün milyonlarla dollarlıq məhsullar alacağıq,” –deyə 

Lu bildirdi. O, həmçinin əlavə etdi ki, biz həm də inanırıq ki, Azərbaycanda daha çox 

tikinti materialı, ərzaq və  avadanlıq almaq daha tez, daha ucuz başa gələcək və yüksək 

keyfiyyət təmin olunacaq.  

 

Amerika Ticarət Palatasının əməkdaşlığı və Azərbaycan Xarici İşlər Nazirliyinin dəstəyi 

ilə təşkil olunan bir günlük seminarda ABŞ-ın Əsas Xidmətlər üzrə Administrasiyasının, 

Müdafiə Sahəsində Maddi-Texniki Təminat Agentliyinin və ABŞ hökumətinin 

Əfqanıstandakı səylərinə dəstək verən Seven Seas, TMC və TWI kimi üç əsas şirkətin 

nümayəndələri iştirak edəcək.  

